
V E N D I M 
Nr. 46, datë 30.04.2024
“PËR 

MIRATIMIN E DHËNIES NË PËRDORIM PA KUNDËRSHPËRBLIM TË 

AMBIENTIT TË NDËRMARRJES OFIÇINA E AUTOMJETEVE TË TRANSPORTIT NDAJ ORGANIZATËS “NISMA PËR NDRYSHIM SHOQËROR – ARSIS” 

Në mbështetje të nenit 8, pika 2, nenit 9, pika 1/1.1, shkronja “a” dhe pika 1/1.2, shkronja “a”, nenit 24, pikat 1 dhe 3, nenit 54, shkronja “e/1” dhe nenit 55, pikat 4 dhe 6 të ligjit 139/2015 “Për vetëqeverisjen vendore” të ndryshuar; nenit 901 dhe në vijim të ligjit nr. 7850, datë 29.7.1994 “Kodi Civil i Republikës së Shqipërisë” të ndryshuar; Ligjit nr.9355, datë 10.03.2005, për “Ndihmën dhe Shërbimet Shoqërore” të ndryshuar, vendimit nr. 143, datë 18.01.2012, të Këshillit të Ministrave “Për miratimin e listës paraprake (pjesa e parë + pjesa e dytë) të pronave të paluajtshme publike, shtetërore, që transferohen në pronësi ose në përdorim të Bashkisë Tiranë, të Qarkut të Tiranës”, të ndryshuar, vendimit nr. 659, datë 17.10.2005, të Këshillit të Ministrave “Për standartet e shërbimeve të përkujdesit shoqëror, për fëmijët në institucionet rezidenciale”, si dhe në vijim të memos nr. 15765 prot., datë 22.04.2024, të Drejtorisë së Përgjithshme të Shërbimeve Sociale, me propozim të kryetarit të Bashkisë Tiranë, Këshillit Bashkiak, 

V E N D O S I:

1. Të miratojë dhënien në përdorim pa kundërshpërblim, për një periudhë 1 (një) vjeçare të ambienteve të Ndërmarrjes ‘‘Ofiçina e Automjeteve të Transportit“, me sipërfaqe trualli Str =1280.0 m2 dhe sipërfaqe ndërtimi Snd. = 633.6 m2, për organizatën “Nisma për Ndryshim Shoqëror – ARSIS”, me qëllim ofrimin e shërbimeve sociale, sipas planimetrisë, bashkëlidhur dhe pjesë përbërëse të këtij vendimi.

2. Në zbatim të pikës 1, të këtij vendimi, ngarkohen kryetari i Bashkisë apo personi i autorizuar prej tij për nënshkrimin e marrëveshjes së bashkëpunimit midis Bashkisë Tiranë dhe organizatës Nisma për Ndryshim Shoqëror – “ARSIS”.

3. Ngarkohen Drejtoria e Përgjithshme e Shërbimeve Sociale, Drejtoria e Përgjithshme e Menaxhimit Financiar, Drejtoria e Përgjithshme Juridike e Aseteve dhe Liçensimit, dhe Ndërmarrja ‘‘Ofiçina e Automjeteve të Transportit”, për zbatimin e këtij vendimi. 
Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015, datë 17.12.2015 “Për vetëqeverisjen vendore”, të ndryshuar.

